Nafarroako Parlamentuko Mahaiak, 2013ko urriaren 14an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Román Felones Morrás jaunak aurkeztutako galdera, lan batzorde misto bat sortu eta abian jartzeari buruzkoa, Lizarrako eraikin hutsen etorkizuna aztertze aldera.

2. Nafarroako Parlamentuko Aldizkari Ofizialean argitara dadin agintzea.

3. Kulturako, Turismoko eta Erakunde Harremanetako Batzordean izapidetzea.

GALDERAREN TESTUA

Socialistas de Navarra parlamentu-taldeko foru parlamentari Román Felones Morrásek, Legebiltzarreko Erregelamenduan ezarritakoaren babesean, ondoko galdera egin du, kasuko batzordean ahoz erantzuteko:

Nafarroako Parlamentuak aho batez onetsi zuen Socialistas de Navarra parlamentu-taldearen mozio bat, zeinaren bidez Nafarroako Gobernua premiatzen baitzen  lan batzorde misto bat osa zezan Lizarrako Udalarekin batera, hiri horretako eraikin historiko hutsen etorkizuna aztertzeko.

Zehazki, ondokoa onetsi zen:

1.- Batzorde misto bat sortzea, hiriko eraikin historiko hutsen etorkizuna aztertzeko.

2.- Prozedura bat hastea, hiriko kultur nahiz gizarte kolektiboei beren iritzia eskatzeko, gizarte zibilak parte har dezan konponbide asebetegarrien eta sozialki onartuen bilaketan.

3.- Batzorde misto hori urteko hirugarren hiruhilekoan zehar abian jartzea.

Hiruhileko hori igaro da, eta Parlamentuak ez du inolako jakinarazpenik jaso. Hortaz, ondokoa jakin nahi dut:

• Sortu al da batzorde hori? Zein egunetan? Zenbat bilera egin ditu?

• Kolektiboei beren iritzia eskatzeko prozedura abiatu al da? Zer ekintza egin dira?

• Gobernuak ba al du asmorik urtea bukatu aitzin parlamentu-agerraldi batean egindako lanen berri emateko?

